
YANGI TUZILISHLI IKKI QATLAMLI TRIKOTAJ 
TO‘QIMALARINI OLISH USULLARI

S. Saparova
Tayanch doktorant

M. Musaeva
dos.

M.Mirsadikov
dos. 

M.Mukimov
prof. 

Annotatsiya. Yangi tuzilishli ikki qatlamli trikotaj to‘qimalarini olish usullarini ishlab chiqarish maqsadida Toshkent 
to‘qimachilik va engil sanoat instituti “To‘qimachilik texnologiyasi” kafedrasi laboratoriyasida ikki qatlamli trikotaj to‘qima 
namunalarini yassi ignadonli “LONG-XING” LXA-252 rusumli mashina yordamida to‘qib olindi. Tadqiqotda to‘qimalarning 
halqa hosil qilish jarayoni, qatlamlararo birikish mexanizmlari va grafik yozuv asosidagi tuzilish xususiyatlari tahlil qilindi. 
Olingan namunalar texnologik imkoniyatlar, shakl saqlash xususiyati va xomashyo sarfiga ta’siri bo‘yicha baholandi.

Kalit so‘zlar: teks, trikotaj, yassi ignadonli trikotaj mashinasi, tizimlar, ikki qatlamli, to‘qima tuzilishi, grafik yozuv.
Abstract. To develop new production methods for double-layer knitted structures, samples of innovative two-layer knitted 
fabrics were manufactured in the laboratory of the “Textile Technology” Department at the Tashkent Institute of Textile 
and Light Industry using a flat-bed “LONG-XING” LXA-252 knitting machine. The study analyzed loop-forming processes, 
inter-layer connection mechanisms, and structural characteristics based on graphical knitting diagrams. The obtained 
samples were evaluated in terms of technological capabilities, shape retention, and raw-material efficiency.

Keywords: tex, knitted fabric, flat-bed knitting machine, systems, double-layer, fabric structure, graphical notation.
Аннотация. С целью разработки методов получения новых двухслойных трикотажных структур в лаборатории 
кафедры «Технология текстиля» Ташкентского института текстильной и лёгкой промышленности были 
изготовлены образцы двухслойного трикотажа на плоскофанговой машине марки «LONG-XING» LXA-252. В 
исследовании проанализированы процессы формирования петель, механизмы соединения слоёв и структурные 
особенности тканей на основе графических записей. Полученные образцы оценены по технологическим 
возможностям, формоустойчивости и влиянию на расход сырья.

Ключевые слова: текс, трикотаж, плоскофанговая машина, системы, двухслойный, структура трикотажа, 
графическая запись.

K I R I S H
Jahon tajribasida xomashyo sarfini kamaytirish, trikotaj to‘qimalari turlarini kengaytirish va trikotaj ishlab 

chiqarish texnologiyasini takomillashtirish jarayoni tobora dolzarblashib bormoqda [1]. Bu borada trikotaj to‘quv 
mashinalarining texnologik imkoniyatlarini kengaytirish, jarayonlarni avtomatlashtirish, mashinalarning ish 
unumdorligini oshirish, naqsh hosil qilish imkoniyatlarini rivojlantirish, mashina-mexanizmlar va ishchi a’zolar 
konstruksiyasini modernizatsiya qilish, shuningdek, trikotaj tuzilishiga qo‘shimcha elementlar kiritish orqali sifat 
ko‘rsatkichlarini yaxshilashga qaratilgan ilmiy izlanishlar muhim ahamiyat kasb etadi.

Trikotaj mahsulotlari sifatini oshirish, ishlab chiqarish texnologiyasini takomillashtirish va mahalliy 
xomashyoni samarali qo‘llash trikotaj sanoatining ustuvor vazifalaridan biridir.

Tadqiqot vazifalariga mavjud ikki qatlamli trikotaj to‘qimalarining tuzilishini va ularning to‘qish usullarini 
o‘rganish, ishlab chiqarish korxonalarida qo‘llanilayotgan zamonaviy yassi ignadonli trikotaj mashinalarining 
texnologik imkoniyatlarini tahlil qilish, ushbu imkoniyatlardan foydalangan holda yangi ikki qatlamli to‘qimalar 
tuzilmasini yaratish hamda ishlab chiqarishga tatbiq etish bo‘yicha amaliy tavsiyalar ishlab chiqish kiradi.

Respublikamizda ham, xorijiy davlatlarda ham xomashyo sarfini tejash va yangi trikotaj tuzilmalarini 
yaratishga yo‘naltirilgan ilmiy tadqiqotlar izchil davom ettirilmoqda.

M A V Z U G A  O I D  A D A B I Y O T L A R  S H A R H I
Ikki qatlamli trikotaj to‘qimalarini yaratish bo‘yicha ilmiy izlanishlar bir qator mahalliy va xorijiy tadqiqotchilar 

tomonidan keng o‘rganilgan. Xususan, V.A. Zinoveva tomonidan taklif etilgan hosilali lastik asosidagi ikki qatlamli 
trikotaj tuzilmasi shakl saqlash xususiyatini yaxshilashda muhim yechim sifatida e’tirof etiladi. Turli patent 
ishlanmalarida press va glad qatorlarini birlashtirish texnologiyasi, iplarning joylashuvi va igna raportsizligini 
optimallashtirish orqali yangicha tuzilmalar ishlab chiqilgan. Pan va paxta tolalaridan foydalanish bo‘yicha 
olib borilgan tadqiqotlar esa ikki qatlamli trikotaj mahsulotlarining fizik-mexanik xususiyatlarini kuchaytirishga 
qaratilgan. Ushbu manbalar zamonaviy yassi ignadonli mashinalardan samarali foydalanish, xomashyo 
tejamkorligini oshirish va yangi texnologik yechimlar yaratishda muhim ilmiy asos bo‘lib xizmat qiladi.

T A D Q I Q O T  M E T O D O L O G I YA S I
Tadqiqot Toshkent to‘qimachilik va engil sanoat instituti laboratoriyasida amalga oshirilib, unda ikki qatlamli 

trikotaj to‘qimalarining yangi tuzilishlarini olish bo‘yicha tajribalar o‘tkazildi. Ma’lumotlar “LONG-XING” LXA-
252 rusumli yassi ignadonli trikotaj mashinasi yordamida Pan 31 teks × 2 iplaridan to‘qilgan besh xil variant 
namunalari asosida olindi. Har bir namunada halqa hosil qilish tizimlari, ignalarning harakat jarayoni, press 
va glad qatorlari tuzilishi kuzatilib qayd etildi. Olingan to‘qimalar tuzilishi grafik yozuvlar orqali tahlil qilindi, 
qatlamlarning birikish mexanizmlari solishtirildi. Natijalar texnologik imkoniyatlar, shakl saqlash xususiyati va 
xomashyo sarfiga ta’siri bo‘yicha baholandi.

T A H L I L  V A  N A T I J A L A R
Hosilali lastik to‘qimasi asosida olingan ikki qatlamli trikotaj to‘qimasining grafikli yozuvi 1-rasmda keltirilgan.

1-rasm. Hosilali lastik to‘qimasi asosida olingan ikki qatlamli trikotaj to‘qimasining grafikli yozuvi.

Birinchi ip to‘qimaning old tomonida 4-8- halqa ustunchalarini shakllantiradi, orqa tomonda esa xuddi shu 
ip yordamida 2’-6’-halqa ustunchalarini shakllantiradi, ular o‘zaro xuddi shunday uzaytirilgan protyajkalar bilan 
bog‘langan. Aynan shu qatorda ikkinchi ip old tomon 3-7-halqa ustunchalarini va orqa tomon 1’-5’-9’-halqa 
ustunchalarini shakllantiradi, ular ham o‘zaro uzaytirilgan protyajkalar bilan biriktirilgan.

Uchinchi ip old tomon 2- 6- halqa ustunchalarini va orqa tomon 4’- 8’- halqa ustunchalarini shakllantiradi, 
barcha old va orqa tomon halqalari xuddi shunday uzaytirilgan protyajkalar bilan biriktirilgan.

To‘rtinchi ip old tomon 1-5-9-halqa ustunchalarini va orqa tomon 3’-7’-halqa ustunchalarini shakllantiradi, 
ular ham uzaytirilgan protyajkalar bilan bog‘langan. Shunday qilib, ushbu turdagi trikotaj to‘qimasining birinchi 
halqa qatori to‘rtta ip yordamida navbatma-navbat ignadonda bitta igna oralatib shakllantirilgan.  Mazkur 
to‘qima turining ikkala tomoni ham old halqalardan tarkib topgan bo‘lib, old tomonida ham, orqa tomonida ham 
halqa ustunchalari to‘liq bo‘lganligi sababli ular to‘liq to‘qima hisoblanadi.

Bir qator tadqiqod ishlarida Pan va paxta iplaridan foydalanib texnologik ko‘rsatkichlar, fizik-mexanik 
xususiyatlari yaxshilangan ikki qatlamli trikotaj to‘qimalarni yangi tuzilishi va olish usullarini ishlab chiqishga 
bag‘ishlangan [3-10].

Bu kabi tatqiqod ishlarini davom etdirish maqsadida Toshkent to‘qimachilik va engil sanoat instituti 
“To‘qimachilik texnologiyasi” kafedra laboratoriyasida yangi tuzilishli ikki qatlatlamli trikotaj to‘qima 
namunalarining 5 ta variant namunalari yassi ignadonli “LONG-XING” LXA-252 rusumli mashinasida, Pan 
31teks x 2 iplaridan ishlab chikarildi. Asos to‘kima sifatida 1-variant namunasi to‘qib olindi, to‘qima tuzilishi va 
grafik yozuvi 2-rasmda keltirildi.

a b
2-rasm. Ikki qatlamli trikotaj to‘qimasining grafik yozuvi va to‘qima tuzilishi.

2-rasm, a da keltirilgan ikki qatlamli trikotaj to‘qimasining 1-variant grafik yozuvi bir qator I press va bir 
qator II glad qatorlaridan tashkil topgan.

Ikki qatlamli trikotaj to‘qimasining 1-variant namuna tuzilishi 2-rasm, b press halqa qatori 1, glad halqa 
qatorlari 2 dan tashkil topgan bo‘lib, press halqa yoylari 3 bilan birlashtirilgan

Ikki qatlamli trikotaj to‘qima 1-variant namunasi yassi ignadonli “LONG-XING” LXA-252 rusumli 
mashinasida quyidagicha hosil qilinadi.

Yassi ignadonli trikotaj mashinasi shunday programmalashtirilganki, halqa xosil qilish tizimi chapdan 
o‘ng tomonga xarakatlanish natijasidi oldi ignadon barcha ignalari to‘liq tugallash jarayoniga ko‘tarilib halqa 
qatorlarini, orqa ignadon barcha ignalar to‘liq bo‘lmagan tugallash jarayoniga ko‘tarib pres halqa yoylari 
to‘qib olinadi. Bu halqa qatorlari ignadonning oldi ignalarida to‘lik halkalarni va orqa igna qatorlarida halqa 
yoylarini tashkil etadi. Mashinaning ikkinchi halqa hosil qilish tizimida oldi ignadonning ignalari xarakatsiz, orqa 
ignadonning ignalari tugallash jarayoniga ko‘tarilib yangi qo‘yilgan ip bilan glad halqa qatorlari to‘qib olinadi. Ikki 
qatlamli trikotaj to‘qimasi press halqa yoylari 3 1-rasm, b yordamida birlashtirishga erishiladi. Bir qator press 
trikotaj to‘qimasi va bir qator glad to‘qimasi press yoylari yordamida birlashib ikki qatlamli trikotaj to‘qimasini 
hosil etadi.

Ilmiy tatqiqod ishida, trikotaj to‘qimalari assotimentini kengaytirish, istemolchi talablarini qondirish 
maqsadida yangi tuzilishli ikki qatlamli trikotaj namunasining 2-variant namunasi taklif etildi.

Ikkinchi variant namunasining grafik yozuvi, to‘qima tuzilishi 3-rasmda, trikotaj mashinasida halqa 
qatorlarini hosil qilish jarayoni 4-rasmda keltirildi.

a b
3-rasm. Ikki qatlamli 2-variant trikotaj namunasining grafik yozuvi va tuzilishi.

3-rasm, a da grafik yozuvning birinchi qatori oldi ignadondagi 1, 3, 5, 7, 9 chi ignalar to‘liq xalkalardan I, 
orqa ignadon 11, 31, 51, 71, 91 ignalari yarim xalqalardan iborat bo‘lib bir qator press to‘qimasini, ikkinchi qator 
oldi ignadon 2, 4, 6, 8, 10 chi ignalarida igna oralab to‘liqmas glad to‘qimasini II va uchinchi qator orqa ignadon 
ignalarida glad III to‘qimasidan ikki qatlamli 2-variant namunasini shaklantirgan.

Yangi ikki qatlamli trikotaj to‘qimasining tuzilishi 3-rasm, b da keltirilgan. Ikki qavatli press to‘qimasi 1, 
to‘liqmas glad to‘kimasi 2 va glad to‘qimasi 3 dan tashkil topgan 2-variant namunasi press halqa yoylari 4 
yordamida birlashtirilib yangi tuzilishdagi ikki qatlamli trikotaj to‘qimasini xosil kilgan.

4-rasm. Ikki qatlamli 2-variant namunasining trikotaj mashina tizimlarida halqa qatorlarini hosil qilish jarayoni.

Yassi ignadonli trikotaj mashinasida yangi tuzilishli ikki qatlamli 2-variant namunasini ishlab chiqarish 
jarayoni ko‘rsatilgan 4-rasmda, halqa qatorlarini xosil qilish jarayoni shunday programmalashtirilganki, unda 
mashina halqa qatorlarini xosil qilish tizimi chapdan o‘ng tomonga xarakati natijasida oldi ignadon juft raqamli 
ignalari 2,4,6,8 to‘liq tugallash jarayoniga ko‘tarilishi va orqa ignadon ignalari 21, 4 1, 6 1, 8 1to‘liqmas tugallash 
jarayoniga ko‘tarilib yarim yoylarni tashkil etib birinchi press qatorini to‘qish imkoniyatiga ega. Mashinaning 
ikkinchi tizimida oldi ignadonning toq sonli 9, 11, 13, 15 chi ignalar halqa qatorlarini igna oralab hosil qilishi 
natijasida to‘liqmas glad katori to‘qish imkoniyatini beradi.

Yassi ignadonli trikotaj mashinasining halqa hosil qilish ikkinchi tizimida orqa ignadon barcha ignalarida 
glad to‘qima qatori to‘qib olinadi. Shu tariqa 3 qatorli raportga ega bo‘lgan trikotaj to‘qimasining 2-varianti press 
yoylari yordamida birlashtirib yangi tuzilishli ikki qatlamli namunasi to‘qib olinadi. 

Ikkinchi variant namunasini yassi ignadonli trikotaj mashinasining imkoniyatlaridan keng foydalangan 
holda ishlab chiqarilishi trikotajto‘qimalari assotimentini kengaytirishga va istemolchi talablarini qondirishga 
xizmat qiladi.

Ikki qatlamli trikotaj to‘qimalarini xomashyo sarfini kamaytirish va fizik - mexanik xususiyatlarini yaxshilash 
maqsadida yangi tuzilishli ikki qatlamli trikotaj to‘qimalarining 3 variant namunasi taklif etildi.

Uchunchi variant namunasining grafik yozuvi, to‘qima tuzilishi 4-rasmda keltirildi.

a b
5-rasm. Ikki qatlamli 3-variant trikotaj namunasining grafik yozuvi va tuzilishi.



M U H A N D I S L I K  VA  I Q T I S O D I Y O T

367

2025-yil, noyabr.  № 11-son

5-rasm, a da ikki qatlamli trikotaj to‘qimasi ikki alohida qatlamdan tashkil topganligi ko‘rinib turibdi. Ikki 
qatlamli trikotaj to‘qima rapporti ikki qator press va ikki qator hosilali glad to‘qimasidan tashkil topgan.

Ikki qatlamli trikotaj 5-rasm, b ikki qavatli press xalqa qatorlari 1-2, bir qavatli hosilali glad 3-4, press va 
hosilali glad qatorlarini birlashtiruvchi halka yoylaridan 5-6 iborat. 

Yassi ignadanli mashinada ikki qatlamli trikotaj to‘qima 3-variant namunasini ishlab chiqarish uchun 
mashina shunday programmalashtirilganki, unda birinchi qatorni to‘qish uchun mashinaning halqa hosil qilish 
birinchi tizimi chapdan o‘ng tomonga xarakati davomida oldi ignadon 1, 3, 5, 7, 9 chi ignalari tugallash jarayoniga 
ko‘tarilib to‘liq halqa qatorlarini, orqa ignadon 11, 31, 51, 71, 91 chi ignalari to‘liqmas tugallash jarayoniga ko‘tarilib 
press halqa qatorlari to‘qib olinadi. Ikkinchi qatorda mashinaning ikkinchi tizimida oldi ignadon 2, 4, 6, 8, 10 
chi ignalar to‘liq tugallash jarayoniga ko‘tarilib to‘liq xalqa qatorlarini, orqa ignadon 21, 41, 61, 81, 101 chi ignalari 
to‘liqmas tugallash jarayoniga ko‘tarilib press halqa qatorlari to‘qib olinadi. Halqa xosil qilish birinchi tizimining 
o‘ngdan chapga qaytishi davomida orqa ignadon toq sonli ignalarda igna oralab glad trikotaj qatorlarini, ikkinchi 
tizimida orqa ignadon juft sonli ignalar to‘liqmas glad halqa qatorlarini to‘qilishi hisobiga hosilali glad qatorlari 
to‘qib olish natijasida ikki qatlamli trikotaj to‘kimasi press halqa qatorlari bilan birlashtirildi 5-rasm, a. 

Yassi ignadonli trikotaj mashinasida 3-variant namunasining halka qatorlari igna oralab ishlab chiqarilishi 
hisobiga xomashyo sarfini kamaytirishga va fizik-mexanik xususiyatlarini yaxshilashga erishildi.

Pan iplaridan trikotaj texnologiyasida keng foydalanish, ikki qatlamli trikotaj to‘qimalarini fizik-mexanik 
hususiyatlarini yaxshilash maqsadida yangi tuzilishli ikki qatlamli trikotaj to‘qimasining 4-variant namunasi taklif 
etildi.

To‘rtinchi variant namunasining grafik yozuvi, to‘qima tuzilishi 6-rasmda keltirildi.

a b
6-rasm. Ikki qatlamli 4-variant trikotaj to‘qima namunasining grafik yozuvi va tuzilishi.

6-rasm, a grafik yozuvdan ikki qatlamli trikotaj to‘qimasi ikki alohida qatlamdan tashkil topganligi ko‘rinib 
turibdi. Ikki qatlamli trikotaj to‘qima rapporti ikki qator press va bir qator glad to‘qimasidan tashkil topgan.

Ikki qatlamli trikotaj tuzilishi rasm 6, b ikki qavatli press xalqa qatorlari 1-2, bir qavatli glad 3, press va glad 
qatorlarini birlashtiruvchi halka yoylaridan 4-5 iborat.

Yassi ignadanli mashinada ikki qatlamli trikotaj to‘qima 4-variant namunasini ishlab chiqarish uchun 
mashina shunday programmalashtirilganki, unda birinchi qatorni to‘qish uchun mashinaning halqa hosil qilish 
birinchi tizimi chapdan o‘ng tomonga xarakati davomida oldi ignadon toq sonli 1, 3, 5, 7, 9chi ignalari tugallash 
jarayoniga ko‘tarilib to‘liq halqa qatorlarini, orqa ignadon 11, 31, 51, 71, 91 ignalari to‘liqmas tugallash jarayoniga 
ko‘tarilib press halqa qatorlari to‘qib olinadi. Ikkinchi qatorda mashinaning ikkinchi tizimida oldi ignadon juft 
sonli ignalar to‘liq tugallash jarayoniga ko‘tarilib to‘liq xalqa qatorlarini, orqa ignadon juft sonli ignalari to‘liqmas 
tugallash jarayoniga ko‘tarilib press halqa qatorlari to‘qib olinadi. Halqa xosil qilish tizimining o‘ngdan chapga 
qaytishi davomida orqa ignadon barcha ignalarida glad qatorlari to‘qib olinadi. 4-variant namunasi press halqa 
yoylari 4, 5 bilan birlashtirilishi hisobiga ikki qatlamli trikotaj to‘qimasi ishlab chiqariladi 6-rasm. 

Ikki qatlamli 4-variant namunasini yassi ignadonli trikotaj mashinasida ishlab chiqarish trikotaj to‘qimalarini 
fizik-mexanik xususiyatlarini yaxshilishga erishilgan holda uning sifat ko‘rsatkichlarini oshiradi.

Ikki qatlamli trikotaj to‘qimalarini shakl saqlash hususitini oshirish maqsadida yangi tuzilishli ikki qatlamli 
trikotaj to‘qimalarining 5-variant namunasi taklif etildi.

Beshinchi variant namunasining grafik yozuvi, to‘qima tuzilishi 7-rasm da keltirildi.

a b
7-rasm. Ikki qatlamli 5-variant trikotaj to‘qima namunasining grafik yozuvi va tuzilishi.

6-rasm, a da grafik yozuvda ikki qatlamli trikotaj to‘qimasi ikki alohida qatlamdan tashkil topganligi ko‘rinib 
turibdi. Ikki qatlamli trikotaj to‘qima rapporti birinchi qator press I, ikkinchi qator to‘liqmas glad oldi ignadon 
ignalarida II, uchunchi qator to‘liqmas glad orqa ignadon ignalarida III, to‘rtinchi qator press IV, beshinchi qator 
to‘liqmas glad oldiignadon ignalarida V, oltinchi qator to‘liqmas glad orqa ignadon ignalarida VI shakllangan. 
Rapport qatorlarining farqi shaxmat tariqasida ignalarda halka qatorlarini tashkil etgan.        .

Ikki qatlamli trikotaj tuzilishi 7-rasm, b ikki qavatli press xalqa qatorlari 1-4, bir qavatli to‘liqmas glad 2-3-5-
6, press va glad qatorlarini birlashtiruvchi halka yoylaridan 7-8 iborat.

Yassi ignadanli mashinada ikki qatlamli trikotaj to‘qimasining 5-variant namunasini ishlab chiqarish uchun 
mashina shunday programmalashtirilganki, unda birinchi qatorni to‘qish uchun mashinaning halqa hosil qilish 
birinchi tizimi chapdan o‘ng tomonga xarakati davomida oldi ignadon toq sonli 1, 3, 5, 7, 9 ignalari tugallash 
jarayoniga ko‘tarilib to‘liq halqa qatorlarini, orqa ignadon toq sonli 11, 31, 51, 71, 91 ignalarida to‘liqmas tugallash 
jarayoniga ko‘tarilib press halqa qatorri to‘qib olinadi. Ikkinchi qatorda mashinaning ikkinchi tizimida oldi ignadon 
juft sonli ignalari to‘liq tugallash jarayoniga ko‘tarilib to‘liqmas glad xalqa qatorlarini hosil qiladi. Uchunchi 
qatorda mashinaning birinchi halqa hosil qilish tizimi o‘ngdan chapga qaytishi davomida orqa ignadonning toq 
sonli ignalarida to‘liqmas glad qatori to‘qib olinadi. 4-5-6 qatorlar ham xuddi shu tartibda ishlaydi, faqat to‘rtinchi 
press xalqa qatorlari juft sonli ignalarda, beshinchi to‘liqmas glad qatori toq sonli va oltinchi to‘liqmas glad 
qatori orqa ignadon juft sonli ignalarida to‘qib olinishi natijasida ikki qatlamli rapporti olti qatorni tashkil etgan 
trikotaj to‘kimasining 5-namunasi ishlab chiqildi (7-rasm, a).

Ikki qatlamli 5-variant namunasini yassi ignadonli trikotaj mashinasida ishlab chiqarish trikotaj to‘qimalarining 
shakl saqlash xususiyatini yaxshilishga erishilgan holda uning sifat ko‘rsatkichlarini oshiradi.

Ikki qatlamli trikotaj to‘qimasining beshinchi variant namunasi boshqa variant namunalaridan tashqi 
ko‘rinishi sifatida xam o‘zgacha farq qiladi.

X U L O S A  V A  T A K L I F L A R
Yassi ignadonli “LONG-Xing” lxa-252 rusumli mashinasining texnologik imkoniyatlarini chuqur o‘rganish, 

mashina imkoniyatini yanada kengaytirish natijasida ikki qatlamli trikotaj namunalarining 5ta namunasini ishlab 
chiqarish imkoniyatiga erishildi. Barcha namunalar Pan 31teks x 2 ipidan ishlab chiqarildi.

Ikki qatlamli trikotaj to‘qima qatlamlarini press halqa qatorlari bilan to‘qib press halqa yoylari yordamida 
birlashtirish yassi ignadonli mashina mexanizm va konstruktsiyasiga o‘zgartirish kiritilmagan holda amalga 
oshirilishi mashinaning ish unumiga salbiy tasir etmaydi. Bu usulda trikotaj to‘qimalarini ishlab chiqarish ikki 
qatlamli to‘qimalaring har bir qatlami alohida bo‘lib trikotajning oldi va orqa tarafida joylashish imkonini yaratadi.

Yassi ignadonli mashinalarda ikki qatlamli to‘qima namunalarini ishlab chiqarish trikotaj assortimentlarini 
kengaytirish, sifat ko‘rsatkichlarini oshirish, xomashyo sarfini kamaytirish, fizik – mexanik xususiyatlarini 
yaxshilash va istemolchi talabini qondirilishiga erishiladi.

Taklif etilgan ikki qatlamli trikotaj to‘qimalarining 5 ta variant namunalari ustki trikotaj mahsulotlarini ishlab 
chikarishga tavsiya etiladi.

